Nafarroako Parlamentuko Mahaiak, 2009ko apirilaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Ángel Agirrebengoa Imaz jaunak aurkeztutako galdera, UGT sindikatuak jardunaldi, kongresu, mintegi eta bilera zientifikoak eta teknikoak antolatzeko jaso dituen zenbatekoei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko apirilaren 6an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari José Ángel Agirrebengoa Imazek, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun dezan.

Nafarroako Enplegu Zerbitzuak eta INAFREk 2008an Enpleguaren Behatokiaren arloko ekintzak abian jartzeko eginiko hitzarmenaren zortzigarren klausulan ezartzen da Nafarroako Enplegu Zerbitzuak 57.200 euroko dirulaguntza emanen diola gehienez ere UGT sindikatuari, jardunaldiak, kongresuak, mintegiak eta bilkura zientifikoak eta teknikoak antola ditzan.

Foru parlamentari honek hauxe jakin nahi du:

a) Zer diru kopuru jaso ditu UGT sindikatuak kontzeptu horregatik eta zer jarduera direla eta? 

b) Jardueren azalpen labur bat jaso nahiko nuke: iraupena, hizlariak, jardueraren hartzaileak, bertaratutakoen kopurua eta jarduera egin den tokia.

Foru parlamentaria: José Ángel Agirrebengoa Imaz

